
 

  

 
 

ᑐᓴᕋᔅᓴᕈᖅᑎᑕᐅᓯᒪᔪᖅ 
ᓴᖅᑭᖅᑕᐅᑎᒋᔭᕆᐊᓕᒃ 
 
ᐃᖅᑲᓕᓐᓂᑦ ᐸᖅᓴᐃᔩᑦ ᐅᒥᐊᒃᑯᕕᖓᓐᓂ ᑲᖏᖅᖠᓂᕐᒥ ᒪᑐᐃᖓᓕᖅᑐᖅ ᐅᒥᐊᖅᑐᓐᓇᐅᓛᖅᑐᒥ  
 
ᔫᓂ 23, 2021                  ᔨᐊᓗᓇᐃ, ᓄᓇᑦᑎᐊᖅ                ᑲᓇᑕᒥ ᓯᑯᓯᐅᑎᒃᑯᑦ 
 
ᐊᑦᑕᓇᖅᑐᒦᒋᐊᖃᓐᖏᓐᓂᖏᑦ ᐅᒥᐊᖅᑐᖅᑏᑦ ᐸᖅᑭᔭᐅᒋᐊᖃᕐᓂᖏᓐᓂᓪᓗ ᐃᒪᖓ ᓯᕗᓪᓕᖅᐸᐅᔾᔭᐅᕗᖅ ᑲᓇᑕᒥ ᓯᑭᓯᐅᑎᒃᑯᓐᓂ. 
ᐃᖅᑲᓕᓐᓂᑦ ᐸᖅᓴᐃᔩᑦ ᐅᒥᐊᒃᑯᕕᖓᓐᓂ ᐱᖃᓕᕐᓂᑎᓐᓄᑦ ᑐᐊᕕᕐᓇᖅᑐᓕᕆᔪᓐᓇᖅᓯᔪᒍᑦ ᑲᓇᑕᐅᑉ ᐃᒪᖏᓐᓂ. 
 
ᐃᖅᑲᓕᓐᓂ ᐅᒥᐊᖅ ᐸᖅᓴᐃᔾᔪᑎ (IRB) ᑲᖏᖅᖠᓂᕐᒥ, ᓄᓇᕗᒻᒥ ᒪᑐᐃᖓᓂᐊᓕᖅᑐᖅ 2021 ᐅᒥᐊᖅᑐᕕᔅᓴᐅᓕᖅᑲᑦ. ᐸᖅᓴᐃᔨᖏᑦ 
ᓄᓇᖃᖅᑳᖅᑐᒥᓃᑦ ᐃᓕᓐᓂᐊᖅᑎᑕᐅᓯᒪᔪᑦ ᓯᓚᑦᑐᖅᓴᕐᕕᒻᒥ ᐃᖅᑲᓇᐃᔭᖅᑎᑖᖑᓪᓗᑎᑦ ᐃᓕᓐᓂᐊᖅᑎᑕᐅᓚᐅᖅᓯᒪᔪᑦ ᑲᓇᑕᒥ 
ᓯᑯᓯᐅᑎᓕᕆᔨᒃᑯᖏᓐᓄᑦ. ᑲᖏᖅᖠᓂᒥ ᑖᓐᓇ ᓴᖅᑭᖅᑕᐅᓚᐅᖅᓯᒪᔪᖅ ᑲᓇᑕᒥ ᐃᒪᕐᓂᑦ ᐸᖅᑭᑦᑎᓂᕐᒧᑦ ᐸᕐᓇᐅᑎᖏᓐᓂ ᒪᓕᑦᑐᑎᑦ. 
 
ᐃᖅᑲᓕᓐᓂ ᐅᒥᐊᖅ ᐸᖅᓴᐃᔾᔪᑎ (IRB) ᐃᓕᓐᓂᐊᕈᑎ ᑕᑯᓐᓇᕐᓗᑎᑦ ᐱᓕᒻᒪᓴᖅᑎᑕᐅᔪᑦ ᐸᖅᓴᐃᔨᔅᓴᐃᑦ ᐊᓐᓇᐅᒪᑦᑎᓇᓱᐊᕐᓂᒥᓪᓗ ᐃᓅᓯᕐᓂᑦ 
ᐊᒻᒪᓗ ᐃᒪᕐᒥ ᐸᖅᓴᐃᓂᕐᒥᑦ (SAR) ᐊᐅᔭᒃᑯᑦ. ᑲᖏᖅᖠᓂᕐᒥ, ᑖᓐᓇ ᐃᖅᑲᓕᓐᓂ ᐅᒥᐊᖅ ᐸᖅᓴᐃᔾᔪᑎ (IRB) ᐅᒥᐊᖅᑐᖅᑎᖏᑦ ᐱᒪᕆᐅᔪᑦ 
ᑐᐊᕕᕐᓇᖅᑐᒥ ᐸᕐᓇᓯᒪᑦᑎᐊᕆᐊᖃᕐᓂᖏᓐᓂ ᐊᒻᒪᓗ ᑲᒪᑦᑕᐅᑎᒋᔪᓐᓇᕐᓗᑎᑦ ᐅᖄᓚᕕᐅᓐᓂᖅᑲᑕ, ᐱᓕᕆᖃᑎᖃᖅᑐᑎᑦ ᑲᓇᑕᒥ 
ᓯᑯᓯᐅᑎᓕᕆᔨᒃᑯᓐᓂ, ᓄᓇᖃᖅᑳᖅᑐᒥᓂᕐᓂᑦ ᓄᓇᓕᓐᓂ ᐊᓯᖏᓐᓂᓪᓗ ᐅᑭᐅᖅᑕᖅᑐᒥ ᑲᑐᔾᔨᖃᑎᒌᓐᓂᒃ 
ᐊᑦᑕᓇᖅᑕᐃᓕᒪᑎᑦᑎᓇᓱᐊᖃᑦᑕᖅᑐᓂ ᐅᑭᐅᖅᑕᖅᑑᑉ ᐃᒪᖏᓐᓂ. ᐊᕐᕌᓂᐅᓚᐅᖅᑐᖅ, ᑲᖏᖅᖠᓂᖅ ᐃᖅᑲᓕᓐᓂ ᐅᒥᐊᖅ ᐸᖅᓴᐃᔾᔪᑎ (IRB) 
ᐸᖅᓴᐃᔨᖏᑦ ᐱᖓᓱᐊᖅᑎᖅᑐᑎᒃ ᐃᓕᓂᐊᖅᑎᑕᐅᓚᐅᖅᑐᑦ ᐱᓕᒻᒪᓴᖅᑐᑎᑦ, ᑭᐅᓪᓗᑎᓪᓗ ᐱᖓᓲᔪᖅᑐᓂᒃ ᐸᖅᓴᖅᑕᐅᒋᐊᓕᓐᓂᒃ, 
ᐃᖏᕐᕋᓚᐅᖅᑐᑎᓪᓗ ᐅᖓᑖᓄᑦ 2,062 ᐃᒪᒃᑯᑦ ᒪᐃᓕᓂᒃ. 
 
ᐊᔅᓱᕈᓐᓇᖅᑐᒃᑰᖅᑐᖃᕐᓂᖅᑲᑦ ᐅᖄᓚᔪᓂᒃ ᐃᖅᑲᓕᓐᓂ ᐅᒥᐊᖅ ᐸᖅᓴᐃᔾᔪᑎ (IRB) ᐸᖅᓴᐃᔩᑦ ᑲᒪᒍᓐᓇᖅᑐᑦ ᐅᒦᔭᖅᓯᒪᔪᓂᒃ ᐃᒻᒪᑎᑦᑐᓂᓪᓘᓐᓃᑦ 
ᐋᓐᓂᖅᑐᖃᕐᓂᖅᑲᓪᓘᓐᓃᑦ. ᐸᖅᓴᐃᔩᑦ ᐃᓄᑐᐃᓐᓇᕐᓂᑦ ᐃᓕᓐᓂᐊᑎᑦᑎᒍᓐᓇᕐᒥᔪᑦ ᐊᑦᑕᓇᖅᑐᒦᑦᑕᐃᓕᒪᓂᕐᒥᑦ ᐅᒥᐊᖅᑐᖅᑐᓂᒃ ᓄᓇᓕᓐᓂᑦ, 
ᒪᓕᒐᕐᓂᓪᓗ ᐅᒥᐊᖅᑐᖅᑐᓂᑦ, ᐊᒻᒪᓗ ᐊᑦᑕᓇᖅᑕᐃᓕᒪᔾᔪᑎᓂᒃ ᓱᓇᒃᑯᑖᖃᕆᐊᖃᕐᓂᖏᓐᓂ ᐅᒥᐊᕐᒦᓪᓗᓂ. 
 
ᓯᑯᓯᐅᑎᒃᑯᑦ ᖃᐅᔨᓴᐃᓐᓇᖅᑐᖅ ᐳᕝᕕᕆᓐᓈᓘᒐᓗᐊᕐᒥ ᐊᒻᒪᓗ ᐱᓕᕆᖃᑎᖃᑦᑎᐊᖅᑐᑎᑦ ᐃᓄᓐᓂᑦ, ᐊᓪᓚᓂᑦ ᐃᖅᑭᓕᓐᓂᓪᓗ ᒐᕙᒪᒃᑯᖏᓐᓂ 
ᑲᑐᔾᔨᖃᑎᒌᖏᓐᓂ, ᑲᓇᑕᒥ ᐊᕕᑦᑐᖅᓯᒪᔪᓂᒃ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᔪᓂᑦ ᒐᕙᒪᒃᑯᖏᓐᓂ, ᐅᑭᐅᖅᑕᖅᑑᑉ ᓄᓇᓕᖏᓐᓂ, ᓴᓇᔨᓂᒃ 
ᐊᓯᖏᓐᓂᓪᓗ ᐅᑭᐅᖅᑕᖅᑐᒥ ᐃᓱᒪᓕᐅᖃᑕᐅᕙᑦᑐᓂᑦ ᒪᓕᒋᐊᖃᖅᑐᓂ ᒐᕙᒪᑐᖃᒃᑯᓐᓂ, ᑲᓇᑕᒥ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᔪᓂᒃ ᐊᒻᒪᓗ 
ᓄᓇᓖᓪᓗ ᐋᓐᓂᐊᖅᑕᐃᓕᒪᔪᓕᕆᔨᒃᑯᖏᓐᓂ.  
 
ᓯᑯᓯᐅᑎᒃᑯᑦ ᐊᐅᓚᐃᓐᓇᖅᑐᑦ ᐊᒻᒪᓗ ᐱᔨᑦᑎᕋᐃᓐᓇᖅᑐᑎᑦ ᐅᑭᐅᖅᑕᖅᑐᒥ, ᑲᓇᑕᒥᓗ ᒪᓕᒐᕐᓂᑦ ᐊᐅᓚᑦᑎᔪᓂᒃ ᐱᑕᖃᐃᓐᓇᖅᑐᖅ 
ᖃᓂᒪᓐᓈᓗᒻᒥᑦ ᐊᐃᑦᑐᕐᓗᑦᑕᐃᓕᒪᑎᑦᑏᓐᓇᕋᓱᐊᖅᑐᑎᓪᓗ. ᑕᒪᒃᑯᐊ ᖃᐅᔨᓴᖅᑕᐅᕙᒻᒥᔪᑦ ᐊᑐᓕᖅᑎᑕᐅᓪᓗᑎᓪᓗ ᐅᒥᐊᕐᒥ 
ᓴᓗᒪᒋᐊᖃᐃᓐᓇᕐᓂᖏᑦ ᓯᑯᓯᐅᑎᓂᓪᓗ ᐃᖅᑲᓇᐃᔭᖅᑐᓕᒪᑦ. ᑲᖏᖅᖠᓂᕐᒥ, ᑕᐅᑕᒫᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ ᐆᓇᓐᖏᒃᑲᓗᐊᕐᒪᖔᑕ 
ᖃᐅᔨᓴᖅᑕᕐᓂᐊᖅᑐᑦ, ᐃᖅᑲᓇᐃᔭᔅᓴᐃᓐᓇᕆᐊᖃᓐᖏᑦᑐᓂᑦ ᐅᑭᐅᖅᑕᖅᑐᒥ ᓄᖅᑲᖅᑎᑕᐅᓯᒪᓪᓗᑎᑦ ᑕᕝᕙᓂ ᐊᕐᕌᒍᒥ. 
 
ᑕᒪᓐᓇ $1.5 ᐱᓕᐊᓐ (billion) ᐃᒪᕐᒥ ᐸᖅᑭᑦᑎᓂᕐᒧᑦ ᐸᕐᓇᐅᑎ ᐊᖏᓂᖅᐹᑦᑎᐊᖑᔪᖅ ᐸᖅᑭᔭᐅᒋᐊᖃᕐᓂᖓᓐᓂ ᑲᓇᑕᐅᑉ ᓯᔾᔭᖏᑦ 
ᐃᒪᖃᕐᓂᖏᓪᓗ. ᑖᓐᓇ ᑲᓇᑕᒥ ᐸᕐᓇᐅᑎ ᓴᓐᖏᔪᐊᓘᑎᑕᖅ ᐊᑦᑕᓇᖅᑐᒦᑦᑎᑦᑎᑦᑕᐃᓕᒪᓂᕐᒥᑦ ᒪᑭᒪᔾᔪᑎᔅᓴᓂᓪᓗ ᒪᓂᒪᔾᔪᑎᖃᕐᓗᑎᑦ ᑲᓇᑕᒥ 
ᐅᓪᓗᒥᐅᔪᖅ, ᐸᖅᑭᑦᑏᓐᓇᖅᑐᑎᑦ ᓯᔾᔭᖏᓐᓂ ᐃᒪᑦᑎᐊᕙᖃᖁᔨᓂᖏᓐᓄᑦ ᑭᖑᕚᑦᑎᓐᓄᑦ. ᑕᒪᓐᓇ ᐱᓕᕆᐊᖑᔪᖅ ᐱᓕᕆᖃᑎᖃᖅᑐᑎᑦ 
ᓄᓇᖃᖅᑳᖅᑐᒥᓂᕐᓂᑦ, ᓄᓇᓕᓐᓂ ᑎᒍᒥᐊᖅᑎᐅᔪᓂᒃ ᓯᔾᔭᒥᐅᑕᓂᓪᓗ ᓄᓇᓕᓐᓂᑦ. 
 



 2  

ᐅᐊᓐᓇᖓᓂ ᑲᖏᖅᑐᐊᓘᑉ ᐃᒪᖓᓐᓂ, ᐃᒪᒃᑯᑦ ᑐᐊᕕᕐᓇᖅᑐᖃᕐᓂᖅᑲᑦ ᐅᖄᓚᒍᓐᓇᖅᑐᑎᑦ ᑲᑐᔾᔨᔪᓄᑦ ᐸᖅᓴᐃᔨᓄᑦ ᑐᕋᓐᑕᒥ 
ᒪᑐᒍᓐᓇᖏᑦᑐᖅ, ᒪᑐᐃᖓᐃᓐᓇᖅᑐᖅ ᐊᕐᕌᒍᑕᒫᑦ, ᐊᑭᖃᓐᖏᑦᑐᖅ ᐅᖄᓚᐅᑎᖓ 1-800-267-7270 ᐆᕚᒃᑯᓪᓘᓐᓃᑦ (ᓇᓗᓇᐃᒃᑯᑕᖓ 16),  
 

- 30 - 
 
ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ: 
ᐊᕕᑦᑐᖅᓯᒪᔪᓂᒃ ᑐᓴᐅᒪᖃᑦᑕᐅᑎᓕᕆᔨᒃᑯᑦ   
ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᑲᓇᑕᒥ ᓯᑯᓯᐅᑎᓕᕆᔨᒃᑯᑦ 
ᐅᑭᐅᖅᑕᖅᑐᒥ 
204-984-4715 
XCA.Media@dfo-mpo.gc.ca  

ᓗᐊᕋᓐ ᓲᓪᔅᑭ  
ᑐᓴᐅᒪᖃᑦᑕᐅᑎᓕᕆᔨᒧᑦ ᐅᖃᐅᔾᔨᒋᐊᖅᑎ 
ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᑲᓇᑕᒥ ᓯᑯᓯᐅᑎᓕᕆᔨᒃᑯᑦ 
519-383-1909 
Lauren.Solski@dfo-mpo.gc.ca  
 

 
ᑐᑭᓯᒋᐊᕋᔅᓴᐅᒻᒥᔪᑦᑕᐅ ᖃᕋᓴᐅᔭᒃᑯᑦ: 

• ᓯᔾᔭᒥ ᐅᒥᐊᑦ ᐸᖅᓴᐃᓂᕐᒧᖓᔪᓂᑦ 
• ᑲᓇᑕᒥ ᐃᖏᕐᕋᔪᓕᕆᔨᒃᑯᑦ ᐊᑦᑕᓇᖅᑕᐃᓕᒪᔾᔪᑏᑦ ᐅᒥᐊᖅᑐᕐᓗᓂ ᒪᓕᒐᐃᑦ 
• ᐸᖅᓴᐃᔩᑦ ᐃᓕᓐᓂᐊᕈᑏᑦ  
• ᑲᓇᑕᒥ ᐸᕐᓇᐅᔨᒃᑯᑦ 
• ᐸᖅᑭᔭᐅᓂᖏᑦ ᓯᔾᔭᕗᑦ − ᐃᒪᕕᓪᓗ ᐸᖅᑭᔭᐅᓂᖓᓐᓄᑦ ᐸᕐᓇᐅᑎ 
• ᐅᖃᖃᑎᒋᓚᐅᖅᑕ – ᐃᒪᕕᓪᓗ ᐸᖅᑭᔭᐅᓂᖓᓄ ᐸᕐᓇᐅᑎ  
• ᐃᒪᕕᒃ ᐸᖅᑭᔭᐅᓂᖓᓐᓄᑦ ᐸᕐᓇᐅᑎᒧᑦ ᐅᓂᒃᑳᖅ ᑲᓇᑕᒥᐅᑕᕐᓄᑦ 
• ᐃᖅᑲᓇᐃᔮᖃᓕᕈᓐᓇᖅᑐᑎᑦ ᑲᓇᑕᒥ ᓯᑯᓯᐅᑎᓕᕆᔨᒃᑯᓐᓄᑦ  

 
ᐊᔾᔨᓐᖑᐊᑦ 
 
ᐃᖅᑲᓕᒻᒥ ᐸᖅᓴᐃᔨᓄ ᐅᒥᐊᖅ ᐸᖅᓴᐃᔩᓪᓗ ᑲᖏᖅᖠᓂᕐᒥ ᐃᒫᕈᓐᓇᖅᓯᔪᑦ 2021−ᒥ ᐅᒥᐊᖅᑐᓇᖅᓯᑉᐸᑦ.  
 
ᖃᐅᔨᒋᐊᖏᓐᓇᖃᑦᑕᕆᔅᓯ ᖃᕋᓴᐅᔭᒃᑯᑦ 
 
• ᑲᓇᑕᒥ ᓯᑯᓯᐅᑏᑦ ᐅᑯᓇᓂ ᑐᑭᓯᒋᐊᕋᔅᓴᐅᒻᒥᔪᑦ Twitter, Facebook, Instagram ᐊᒻᒪᓗ YouTube. 
• ᐊᑎᓕᐅᖃᑕᐅᒍᕕᑦ ᑐᔪᐃᕕᐅᖃᑦᑕᕋᔭᕐᒥᔪᑎᑦ ᐱᕙᓪᓕᐊᔪᓂᒃ ᐊᒻᒪᓗ ᐃᒪᐃᑦᑐᓂᑦ RSS−ᑰᖅᑐᓂᒃ. ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᖃᓄᖅ 

ᐊᑎᖃᖃᑕᐅᔪᓐᓇᕐᒪᖔᖅᐱᑦ, ᖃᐅᔨᒋᐊᕐᓗᑎᑦ http://www.dfo-mpo.gc.ca/media/rss-eng.htm  

mailto:XCA.Media@dfo-mpo.gc.ca
mailto:Lauren.Solski@dfo-mpo.gc.ca

